
DATBLYGU SGILIAU GWRANDO

1 awr
Creu amgylchedd dysgu diogel a chadarnhaol 
trwy gytuno ar reolau sylfaenol i’r wers.

Yn y wers hon byddwn yn dysgu:

 gwella ein sgiliau gwrando

 deall elfennau gwrando gweithredol effeithiol 

 defnyddio sgiliau gwrando effeithiol.

Adnoddau
 sleid – Olwyn Gwrando  clip sain: “Olwyn Gwrando”
 taflen – Olwyn Gwrando  clipiau sain: “Chwarae rôl gwrando 1, 2 a 3”. 
 clip sain “Crynhoi”

(Mae’n bosibl y bydd gwirfoddolwr o’ch cangen leol o’r Samariaid yn gallu dod i mewn i’ch 
cynorthwyo â’r sesiwn hon).

Gweithgaredd
1.  Dangoswch ac esboniwch elfennau’r Olwyn Gwrando gan ddefnyddio’r sleidiau. 

a) Cwestiynau agored – gwahoddwch y myfyrwyr i roi enghreifftiau o gwestiynau agored 
b) Crynhoi – gwrandewch ar y clip sain fel enghraifft a thrafodwch 
c) Adlewyrchu – edrychwch ar yr enghraifft ac yna gofynnwch i’r myfyrwyr roi enghreifftiau 
d) Egluro – gofynnwch i’r myfyrwyr am enghreifftiau  
e) Geiriau byr o anogaeth – gofynnwch i’r myfyrwyr am enghreifftiau 
f) Ymateb – darllenwch y gosodiad a roddir a gofynnwch am enghreifftiau o adwaith.

2.  Gwrandewch ar y clip sain: gofynnwch i’r myfyrwyr beth wnaethon nhw sylwi arno. Gwnewch 
yr un peth gyda chlip 2. Beth oedd yn wahanol? Fyddai’r ddau berson wedi teimlo’n wahanol o 
gwbl yn y sefyllfa hon? Gwnewch yr un peth gyda chlip 3 a gofynnwch i‘r myfyrwyr a wnaethon 
nhw adnabod unrhyw agweddau ar yr Olwyn Gwrando. Sut fyddai’r person wedi teimlo yn y 
sefyllfa hon? Beth a’i helpodd i siarad? Adroddwch yn ôl a rhannwch.

3.  Gofynnwch i’r myfyrwyr weithio mewn trioedd a rhowch un senario i bob grŵp. Un person 
fydd y gwrandäwr, un fydd y siaradwr ac un fydd yr arsylwr. Gan ddefnyddio’r Olwyn Gwrando 
gofynnwch i’r myfyrwyr nodi pa rannau o’r olwyn sy’n cael eu defnyddio wrth chwarae rôl. 
Caniatewch bum munud iddyn nhw chwarae rôl. 

4.  Adroddwch yn ôl o’r grwpiau: pa elfennau o’r Olwyn Gwrando y sylwodd unrhyw un arnyn nhw? 
Sut oedd yn teimlo i’r gwrandäwr, beth oedd yn hawdd neu’n anodd? Sut oedd yn teimlo i’r 
person oedd yn siarad – beth helpodd mwyaf?

5.  Sibrydion Tsieineaidd: sibrydwch bum ymadrodd gwahanol o gwmpas y dosbarth ar yr un pryd, 
nes i chi ddweud “Stopiwch”. Cewch weld wedyn sut maen nhw’n swnio!

Gwnewch yn siŵr bod y bobl ifanc yn gwybod pa gefnogaeth 
sydd ar gael a sut i gael gafael ar y gefnogaeth hon.

Myfyrio
Beth allwn i ei wneud i wella’r ffordd rwy’n gwrando ar bobl eraill?

Sut fyddai hyn o fudd i mi?

Crynodeb
Mae gwrando go iawn ar bobl yn gwneud iddynt deimlo bod eraill yn eu gwerthfawrogi a’u deall. 
Mae gallu gwrando’n dda ar bobl eraill yn eich helpu i fod yn rhywun y gall eraill droi ato. 


